
საგანმანათლებლო პროგრამის სტრუქტურა და აღწერილობა:
საბაკალავრო პროგრამა პოლიტიკურ მეცნიერებებში ოთხწლიანია და შედგება რვა სემესტრისაგან, რომლის განმავლობაში სტუდენტმა უნდა დააგროვოს  240 კრედიტი.  

სწავლების პირველი ეტაპი (I-II სემესტრი) მოიცავს  ზოგადი განათლების  კურსს- 67 კრედიტს. 
II ეტაპი (III –VII სემესტრი) მოიცავს მაპროფილებელ კურსს  - 132 კრედიტს. 
დანარჩენი კრედიტები ნაწილდება შემდეგნაირად: 30 კრედიტს სტუდენტი დააგროვებს მისთვის საინტერესო საგნების არჩევით (თავისუფალი კრედიტები) როგორც საქართველოს საზოგადოებრივ საქმეთა ინსტიტუტის სოციალური მეცნიერებათა ან სხვა სკოლაში, ასევე სხვა აკრედიტებულ უნივერსიტეტებში. 
მესამე ეტაპი ((VIII) მოიცავს სადიპლომო ნაშრომის დამოუკიდებლად შესრულებას, რომლის წარმატებით დასრულებისას მიიღებს- 15 კრედიტს.



ინგლისური ენის შესწავლით  საქართველოს მოქალაქეებმა უნდა შეძლონ   ევროპულ სივრცეში ინტეგრირება და საკუთარი შესაძლებლობების სრულფასოვანი რეალიზება. შესაბამისად პროგრამით გათვალისწინებულია უცხო ენის, ინგლისურის, ინტენსიური სწავლება (I-III სემესტრი)-15 კრედიტი. 

პროგრამის  წარმატებით დასრულების შემთხვევაში სტუდენტს მიენიჭება ბაკალავრის აკადემიური ხარისხი სპეციალობით: 0702 პოლიტიკურ მეცნიერებათა ბაკალავრი
პროგრამაზე დაშვების წინაპირობა:

პროგრამაზე ჩარიცხვის აუცილებელ წინაპირობას წარმოადგენს:

1. სტუდენტის სტატუსის მოპოვება საქართველოს კანონმდებლობით დადგენილი წესის მიხედვით;
2. ერთიან ეროვნულ გამოცდებზე უცხო ენად, მხოლოდ ინგლისურის ენის,  ჩაბარება.
საგანმანათლებლო პროგრამის მიზანი:
პროგრამის მიზანია მისცეს სტუდენტებს საფუძვლიანი ცოდნა როგორც ზოგადად პოლიტიკურ მეცნიერებებში, ისე მისი ცალკეული შემადგენელი ნაწილების შესახებ. გააცნოს მათ მსოფლიო ფილოსოფიური და სამეცნიერო მემკვიდრეობა; პოლიტიკური აზროვნების ისტორია, შედარებითი პოლიტიკა; სტუდენტებს შეასწავლოს პლატონის და არისტოტელეს, კანტის, ჰობსის, რასელისა  და ვებერის ფილოსოფიური  და პოლიტიკური თხზულებები.  საჯარო პოლიტიკის, საჯარო ორგანიზაციების და პროექტების  მართვის მნიშვნელოვანი საკითხები; აზიაროს სტუდენტები სამოქალაქო შეგნების, სახელმწიფოებრივი აზროვნების, სახელმწიფოს დემოკრატიული წყობის, ლიბერალური ღირებულებების, ადამიანის უფლებათა ძირითად პრინციპებს; გააცნოს ინდივიდის როლი, პასუხისმგებლობა და უფლებები საზოგადოებაში;
განუვითაროს სტუდენტებს ლოგიკური და კრიტიკული აზროვნების უნარი;  გააცნოს კვლევის თანამედროვე სტანდარტები.
პროგრამის მიზანია სტუდენტებს გამოუმუშავოს  პრობლემების დამოუკიდებლად გადაჭრის და ცოდნის ეფექტურად გამოყენების უნარი. სწავლების პროცესში განსაკუთრებული მნიშვნელობა დაეთმობა კრიტიკული და ანალიტიკური აზროვნების  ხელშეწყობას,  ჯგუფში მუშაობის და დროის მენეჯმენტის პრობლემების გადაჭრას.  ასევე შესაბამისი პროფესიული ქცევისა და ეთიკის სტანდარტების შესწავლას.
წარმატებული კურსდამთავრებულები მზად იქნებიან შრომის ბაზარზე კონკურენციისათვის და/ან გააგრძელებენ სწავლას უმაღლესი განათლების მეორე საფეხურზე .
სწავლის შედეგები:

	ცოდნა და გაცნობიერება
	ბაკალავრი საფუძვლიანად ფლობს პოლიტიკური მეცნიერების ცნებებს და მეთოდოლოგიას.  ბაკალავრი ფლობს სრულყოფილ ინფორმაციას კონკრეტულ სფეროში არსებული თეორიებისა და მიმდინარე პროცესების შესახებ და შეუძლია ამ სფეროს კომპლექსური საკითხების გაცნობიერება.

	სფეროს ფართო ცოდნა, რომელიც მოიცავს თეორიებისა და პრინციპების კრიტიკულ გააზრებას. სფეროს კომპლექსური საკითხების გაცნობიერება.
ბაკალავრი იცნობს დარგის განვითარების ისტორიას კლასიკური ნაშრომების შესწავლის საფუძველზე; ერკვევა პოლიტიკურ მეცნიერებათა სხვადასხვა მიმართულებებში; შეუძლია ამ მიმართულებების  დახასიათება და მათი ამოცანების განსაზღვრა; იცნობს პოლიტიკურ მეცნიერათა  ძირითად ცნებებს და თეორიულ მიდგომებს; და მათი შესწავლის ობიექტების იდენტიფიცირება; პოლიტიკის მეცნიერების ძირითად თეორიული პარადიგმებზე, თეორიებზე, კონცეფციებსა და მოდელებზე და შეუძლია მათი ინტერპრეტაცია, იცის რაოდენობრივი, თვისებრივი და პრობლემის გადაწყვეტაზე ორიენტირებული კვლევის ჩარჩოები, იცნობს და ერკვევა ანალიტიკური ნაშრომების შესრულების პრინციპებსა და სტანდარტებში, შეუძლია ამ ცოდნის გამოყენება საბაკალავრო ნაშრომზე მუშაობის პროცესში
ერკვევა კვლევის ძირითად მეთოდებში და შეუძლია კვლევის მონაცემების დამუშავება. კარგად ფლობს ინგლისურ ენას, შეუძლია ინგლისურად  ვერბალური და წერილობითი კომუნიკაცია.

	ცოდნის პრაქტიკაში გამოყენების უნარი
	სწავლისას მიღებული ცოდნისა და უნარების საფუძველზე ბაკალავრი შეძლებს ამ ცოდნის  პრაქტიკაში გამოყენებას. ბაკალავრს აქვს უნარი კონსულტაციების გავლის შედეგად,  რესურსის სიმცირის პირობებშიც კი, გამონახოს  ადეკვატური და ეფექტური გზები პრობლემების მოსაგვარებლად;  შეუძლია უცხო გარემოში ადაპტირება და შესაბამისად რეაგირება. სასწავლო პროცესის გარკვეული ნაწილი ეთმობა კვლევით კომპონენტს, რაც ბაკალავრს აძლევს კვლევის  
ჩატარებისთვის საჭირო ცოდნასა და უნარ-ჩვევებს.
	სფეროსთვის დამახასიათებელი და ასევე ზოგიერთი გამორჩეული მეთოდის გამოყენება პრობლემების გადასაჭრელად, კვლევითი ან პრაქტიკული ხასიათის პროექტის განხორციელება წინასწარ განსაზღვრული მითითებების შესაბამისად.
ბაკალავრს აქვს პოლიტიკურ მეცნიერებებთან დაკავშირებული საკითხების იდენტიფიცირებისა და გადაწყვეტის უნარი: ეფექტურად იყენებს სიტუაციური ლიდერობის მოდელს. შეუძლია თეორიული თუ კვლევითი პროექტის სხვადასხვა კომპონენტის დამოუკიდებელი დაგეგმვა და განხორციელება; ასევე, კვლევის პროცესში წამოჭრილი პრობლემების ამოცნობა და ხელმძღვანელობით/რეკომენდაციებით მათი გადაჭრა; 
ბაკალავრს შეუძლია საჭირო მასალის მოძიება, შეფასება და ანალიზი, საკუთარი მოსაზრებების ლოგიკურად ჩამოყალიბება. 
ბაკალავრს აქვს ცოდნა და უნარი მიღებული თეორიული ცოდნა პრაქტიკაში გამოიყენოს; კურსდამთავრებულს ასევე შეუძლია საშუალო სირთულის  პროექტების დაგეგმვა და განხორციელება; 

	დასკვნის უნარი
	ბაკალავრი ფლობს არაკომპლექსური პრობლემის ამოცნობისა და მისი ფორმულირების უნარს, შეუძლია პრობლემის გადაწყვეტის გზის შერჩევა და საკუთარი გადაწყვეტილების დასაბუთება. შეუძლია სხვადასხვა წყაროდან ინფორმაციის მოძიება, დამუშავება და ლოგიკური დასკვნის გაკეთება. ბაკალავრი აღჭურვილია მის გარშემო მიმდინარე მოვლენებისა და მონაცემების ანალიზის უნარით. შეუძლია მათი მეტ-ნაკლებად კომპლექსურად  განსჯა.
	სფეროსთვის დამახასიათებელი მონაცემების  შეგროვება და განმარტება, ასევე განყენებული მონაცემებისა და /ან სიტუაციების ანალიზი სტანდარტული და ზოგიერთი გამორჩეული მეთოდის გამოყენებით, დასაბუთებული დასკვნის ჩამმოყალიბება.
ბაკალავრს შეუძლია ლოგიკურად აზროვნება და ლიტერატურის კრიტიკული ანალიზი; გააჩნია პოლიტიკურ მეცნიერებათა   სფეროში არსებული პრობლემების მრავალმხრივი ხედვისა და მათი კრიტიკული ანალიზის უნარი; შეუძლია ერთი და იგივე მოვლენის თუ კონცეფციის სხვადასხვა კუთხით დანახვა და გაანალიზება; აქვს უნარი და ცოდნა კრიტიკულად შეაფასოს ესა თუ ის პოზიცია, შეიმუშაოს საკუთარი განსხვავებული შეხედულება და ლოგიკურად დაიცვას იგი. შეუძლია მიღებული თეორიული და პრაქტიკული  ცოდნის საფუძველზე პოლიტიკური სისტემებისა და პროცესების ინტერპრეტაცია და ანალიზი, მათ შორის, სხვადასხვა პოლიტიკური თეორიების დადებითი და უარყოფითი მხარეების განსაზღვრა და სათანადო დასკვნების გამოტანა;

დამაჯერებლად განავითაროს და დაასაბუთოს თავისი თვალსაზრისი, ადეკვატურად აღიქვას და გაანალიზოს საზოგადოებრივი პროცესები; საკუთარი მოსაზრებების თანმიმდევრული და არგუმენტირებული ჩამოყალიბება. ბაკალავრი ითვისებს აბსტრაქტული აზროვნების უნარს, რომელიც საშუალებას აძლევს მიღებული ინფორმაციის სწორად გააზრების, არგუმენტაციის, ანალიზის, მსჯელობის აგებისა და დამუშავებული ინფორმაციის სინთეზირების უნარს. 

	კომუნიკაციის უნარი
	ბაკალავრს შეუძლია წერილობითი და ზეპირი ფორმით  გადმოსცეს საკუთარი დასკვნები და არგუმენტები.  შეუძლია ახალი საინფორმაციო და საკომუნიკაციო საშუალებების ათვისება, უცხოურ ენაზე 
მიღებული ინფორმაციის დამოუკიდებლად დამუშავება. პროგრამის სასწავლო ფორმატი ბაკალავრს უყალიბებს გუნდში ნაყოფიერი მუშაობის უნარ-ჩვევას. 


	იდეების, არსებული პრობლემებისა და გადაჭრის გზების შესახებ დეტალური წერილობითი ანგარიშის მომზადება და ინფორმაციის სპეციალისტებისა და არასპეციალისტებისათვის გადაცემა ქართულ და უცხოურ ენებზე, თანამედროვე საინფორმაციო და საკომუნიკაციო ტექნოლოგიების შემოქმედებითად გამოყენება.
ბაკალავრს შეუძლია გამართულად მეტყველება და წერა; საკუთარი და სხვისი აზრის მკაფიოდ და ნათლად გადმოცემა როგორც ზეპირი მეტყველების, ასევე წერის დროს. ესმის მასალის ძირითადი აზრი და მოკლე შინაარსის დამახინჯების გარეშე გადმოცემს მას. აკადემიური პროცესის განმავლობაში შეძენილი მრავალმხრივი ხედვა, შედარებითი და კრიტიკული ანალიზისა და არგუმენტირებულად საკუთარი პოზიციის დასაბუთების უნარი ბაკალავრს საშუალებას აძლევს ეფექტური მონაწილეობა მიიღოს არჩეული მიმართულების თემატიკასთან დაკავშირებულ დისკუსიებში.  შეუძლია საკუთარი მოსაზრებების, თეორიული  და კვლევის შედეგების თანმიმდევრული და არგუმენტირებული გადმოცემა როგორც ზეპირად, ასევე წერილობით. ბაკალავრი ითვისებს მისთვის უცხო გარემოში სწორი კომუნიკაციის, დროული ადაპტაციისა და ადეკვატური რეაგირების მეთოდებს. იგი ფლობს კრიტიკული შენიშვნების მომზადებისა და დებატებში ჩაბმის უნარს, აქვს კულტურა მოუსმინოს სხვის აზრს და დაასაბუთოს თავისი განსხვავებული პოზიცია. კვლევითი სტატიების, რეფერატების, ასევე კონფერენციებზე წარმოდგენილი მოხსენებების დროს ბაკალავრი ავლენს ცოდნის, როგორც ზეპირი, ასევე წერილობითი ფორმით გადმოცემის უნარს. კურსდამთავრებულს შეუძლია თავისუფლად წარმართოს დიალოგი არასპეციალისტებთან, რადგან მას აქვს გამომუშავებული საკითხების მარტივად ჩამოყალიბებისა და გადმოცემის უნარი.

	სწავლის უნარი
	ბაკალავრს შეუძლია სწავლის მეტ-ნაკლებად  დამოუკიდებლად წარმართვა, ავლენს სწავლის პროცესის თავისებურების  გაცნობიერებისა და პროფესიული განვითარების  შესაძლებლობებს.
	საკუთარი სწავლის პროცესის თანმიმდევრულად და მრავალმხრივად  შეფასება, შემდგომი სწავლის საჭიროებების დადგენა.
ბაკალავრს აქვს ცოდნის მუდმივად განახლების უნარი. დამოუკიდებლად სწავლისა და პროფესიული ზრდისკენ სწრაფვის უნარი, რაც გულისხმობს, როგორც პრაქტიკული გამოცდილების გაღრმავებას, ასევე სამეცნიერო საქმიანობის წარმოებას; ბაკალავრს შეუძლია მიღებული სასწავლო დავალებების დამოუკიდებელი შესრულება, საჭირო ინფორმაციის მოძიება არსებული სასწავლო და სამეცნიერო რესურსების გამოყენებით; საკუთარი სწავლის 
შედეგების ადეკვატური შეფასება და შემდგომი სწავლის საჭიროებების განსაზღვრა; აქვს დამოუკიდებლად მუშაობის უნარი; პასუხს აგებს საკუთარ სამუშაოზე და შეუძლია მისი შეფასება;  

	ღირებულებები
	ბაკალავრს მკაფიოდ აქვს ჩამოყალიბებული  ღირებულებათა სისტემა. აქვს უნარი  შეაფასოს და ადეკვატურად აღიქვას სხვათა ღირებულებები, ბაკალავრი იცნობს და აფასებს ზოგადსაკაცობრიო ღირებულებებს. მას გააჩნია განსხვავებებისა და კულტურული მრავალფეროვნების დაფასებისა და პატივისცემის უნარი, აქვს სოციალური პასუხისმგებლობითა და სამოქალაქო თვითშეგნებით მოქმედების უნარი. გაცნობიერებული აქვს თანაბარი შესაძლებლობებისა და გენდერული საკითხების მნიშვნელობა.
	ღირებულებების ფორმირების პროცესში მონაწილეობა და მათი დასამკვიდრებლად სწრაფვა
ბაკალავრი კარგად ერკვევა და იზიარებს ზოგადსაკაცობრიო ღირებულებებს. აქვს ეთიკური გადაწყვეტილებების მიღების უნარი და აღჭურვილია სოციალური პასუხისმგებლობის გრძნობით. ბაკალავრი ითვისებს სხვადასხვა სიტუაციებში ეთიკური გადაწყვეტილების მიღების, კოლეგიალობის და ეთიკური დილემის დროს ობიექტური მსჯელობისა და ანალიზის უნარს. აცნობიერებს პოლიტიკური, სოციალურ-ეკონომიკური და ფსიქოლოგიური ფაქტორების თავისებურებებს და გადაწყვეტილების მიღებისას ეყრდნობა დემოკრატიულ ფასეულობებს. პატივს ცემს ადამიანის უფლებებს და ითვალისწინებს მათ რელიგიურ, ეთნიკურ და კულტურულ თავისებურებებს. სრულად აცნობიერებს საკუთარ თავზე აღებულ პასუხისმგებლობას;

	X

	X

	X
	
	

	განვითარების ეკონომიკა
	X
	
	X
	X
	
	

	სადიპლომო ნაშრომი
	X

სწავლის შედეგების მიღწევის მეთოდები:
სწავლის შედეგების მისაღწევად საბაკალავრო პროგრამა პოლიტიკურ მეცნიერებებში იყენებს სხვადასხვა მეთოდს სტუდენტთათვის სასურველი კონპეტენციების გამოსამუშავებლად. ყოველი კურსი მიმდინარეობს ლექცია/სემინარის ფორმატით, სადაც განსაკუთრებული ყურადღება ეთმობა ინტერაქტივს. საგნების უმრავლესობა მოიცავს სწავლების ისეთ კომპონენტებს, როგორიცაა პრეზენტაციებისა და ინდივიდუალური  ნაშრომების წარდგენა. გამოყენებულია ჯგუფური მუშაობის პრინციპიც, რასაც სტუდენტებს შესაბამის უნარ-ჩვევებს უვითარებს. სტუდენტისთვის სავალდებულოა სადიპლომო თემაზე მუშაობა და მისი დაცვა, რაც ბაკალავრს აძლევს კვლევის სათანადო დონეზე ჩატარებისა და კომუნიკაციის  უნარ-ჩვევებს.
დასაქმების სფერო:
საბაკალავრო პროგრამის კურსდამთავრებულები  დასაქმდებიან როგორც სახელმწიფო საჯარო, ასევე არასამთავრობო სექტორში (იმ პოზიციებზე, სადაც არაა სავალდებულო მაგისტრის ხარისხი) 
წარმატებული კურსდამთავრებულები გააგრძელებენ სწავლას განათლების მეორე საფეხურზე.
სტუდენტების ცოდნის შეფასების სისტემა:
საბაკალავრო პროგრამას აქვს სტუდენტების ცოდნის შეფასების მრავალკომპონენტიანი სისტემა, რაც განპირობებულია  (წერილობითი, ზეპირი)  შუალედური გამოცდებით და დასკვნითი გამოცდის ქულებით.  სტუდენტის ცოდნის შეფასების სისტემა შეესაბამება საქართველოში შეფასების ცენტრალური სისტემით დადგენილ ხუთი სახის დადებით შეფასებას:

A ფრიადი – 91-100%

B ძალიან კარგი – 81-90%
C კარგი – 71 – 80%

D დამაკმაყოფილებელი – 61 – 70%

E საკმარისი - 51 – 60%

FX ვერ ჩააბარა - 41 – 50%

F ჩაიჭრა - 40% და ნაკლები
შეფასების თითოეულ ფორმაში განსაზღვრულია მინიმალური კომპეტენციის ზღვარი, რომელიც შეადგენს - 50%

სტუდენტის ცოდნის შეფასების სისტემის შემადგენელი ნაწილია საშუალო მაჩვენებლის (GPA) გამოანგარიშება, რომლის გადალახვის მინიმალურ ზღვარს წარმოადგენს 2.3 ქულა:

A = 4

B = 3, 2
C = 2, 4
D = 1, 6

E = 0, 8
ინფორმაცია საგანმანათლებლო პროგრამის განხორციელებისათვის აუცილებელი ადამიანური და მატერიალური რესურსების შესახებ
საბაკალავრო პროგრამა პოლიტიკურ მეცნიერებებში ხორციელდება შესაბამისი კვალიფიკაციის მქონე აკადემიური პერსონალის და მოწვეული ლექტორების მიერ, რომლებიც სტუდენტებს თანამედროვე სტანდარტებისა და მოთხოვნების შესაბამის ცოდნას უზიარებენ. 

უნივერსიტეტს აქვს ელექტრონული ბიბლიოთეკა, რომლის საშუალებითაც სტუდენტებს ხელი მიუწვდებათ  სილაბუსით
გათვალისწინებულ ლიტერატურაზე; ასევე თანამედროვე მოთხოვნების შესაბამისად აღჭურვილი ბიბლიოთეკა სამკითხველო დარბაზით.
კომპიუტერულ ცენტრში არსებული ყველა კომპიუტერი ჩართულია ინტერნეტში.

ყველა აუდიტორია აღჭურვილია კომპიუტერით და  პროექტორით. 

სოციალურ მეცნიერებათა სკოლა 
მისამართი:

გორგასლის 101, 0114 თბილისი
ტელ: (995 32) 2 497545
საკონტაქტო პირი - ხათუნა ბერაია

ტელ: 599 611717; ელ ფოსტა: beraia@gipa.ge
ზოგადი განათლების კურსი


67 კრედიტი





„მეიჯორი“


მაპროფილებელი კურსი - 132 კრედიტი


სადიპლომო ნაშრომი - 15 კრედიტი


სულ-147 კრედიტი





თავისუფალი კრედიტები


30 კრედიტი








1

